
Paseatzeko ibilbide erosoa dugu honako hau,
ikuspegi zabalak eskaintzen dituena eta Santa
Kurutzeko biztanleek maiz erabiltzen dutena.
Ibilbide honi jarraituz, bidaztia Genevillara
hurbiltzen da artadi eta erkamezti bikain (eta
kasu batzuetan izugarri) artean. Inguru
horretan, atsedenleku-askaldegi baten ondoan,
sorburu batek ura oparo jariatzen du.

[Arabako Mendialdeko Eskualdeko turismo bulegoa
Kuadrilla Aintzinako Vasco-Navarro Trenaren

DESKRIBAPENA

SANTIKURUTZE KANPEZU. Samuel Picaza plaza. Gaztelurako Igoera (Subida al Castillo) kaletik jotzen da harresiaren hondarrak,
panel bat eta eskultura bat gaindituz. Ondoren, Portikoaren Azpian (Bajo el Pértico) kalea hartzen da eta parrokia monumentaleko
eskalinata igotzen da. Portada gotikoa gainditzen da parrokia inguratuz eta beste eskailera-atal bat igotzen da. Orduan, ibilbideak
eskuinera biratzen du eta, segidan, ezkerrera. Inguru ireki batera ailegatzen da, hots, Alto del Castillo delakora, eta eskuinera
biratzen da. Ondoren, Zaldiko (Potro) kalea zeharkatzen da eta zuzen segitzen da kate sendo batekin hesitutako txalet baten paretik
iragaiten den bide belartsu batetik.

Errepide batera ailegatzean, eskuinera biratzen da @, metro batzuk egiten dira eta lehenbiziko bidegurutzean ezkerrerako bidea
hartzen da. Gezi batek bide horrek Camino de los Pozos izena duela seinalatzen du. Bidea arte handien gerizpean eta soro artetik
iragaiten da. 200 metro aurrerago, bidebanatze bat dago@, eskuinera jo behar delarik. Muino txiki bat igo ondoren, bidaztiak haran
osoaren eta inguruko mendien ikuspegi zabal bat begiztatu ahal izango du. Bideak muinoak inguratuz aurrera egiten du soroek eta
erkamezti txikiek osatutako mosaikoan zehar.

Handik 800 metrora, Fuente de los Pozos Bajeros izeneko uraskara ailegatzen da (Sta. Kurutzetik 1,9 Km etara) @ . Uraska hori
erkametz handi eta zahar ugari dagoen inguru batean kokaturik dago. Sakabanatutako zuhaitz oso handiak dituen basoan zehar
300 metro egiten dira beste bidegurutze batera heldu arte. Orduan, zuzen jarraitu behar da @ ezkerrerako adarra atzean utzita.
Ezkerrerako beste bi bide atzean uzten dira eta aurrera segitzen da baso tarte atsegingarri bat zeharkatuz. Kilometro bat baino
gehiago egin ondoren, bideak pista nagusi batekin bat egiten du@. Bidaztiak bertatik ezkerrera jo behar du, artadian barneratuko
delarik. Metro gutxira, ezkerrerako bide bat atzean utzi behar da . Puntu horretan, karraskalak artadia ordezkatzen du jadanik.
Gutxira, usoak ehizatzeko postu bat gainditzen da, artadian sakabanatutako erkametz sendoetan kokaturik dagoena. Laster, larre
berde zabalak dituen lursail ireki batera ailegatzen da. Handik 500 metrora, ibarbide bat inguratzen da eskuinera jaisten den pista
bat atzean utzita@. Berriz ere, larre zabal eta bukoliko bat gainditzen da mendiko baso hostotsuen oinean, ikuspegi ederra
begiztatzen den bitartean. Arte ilara bat gainditu ondoren, beste larre handi bat dago eta, bertan, berritzen ari den baso bat, arte
gaztez osatua.

Bideak artadi bakanak zeharkatzen ditu 1,1 Kilometrotan Genevillako inguruetara ailegatu arte. Pixka bat lehenago, ezkerrerako
bide bat hartu behar da, itxitako zabortegi batera doan bidea atzean utzita. Bideak 200 metrotan zehar gora egiten du,
eskuinaldean Artadiko Andre Mari ermita erromanikoa dagoelarik. Bidea beste bide tangentzial batekin elkartzen denean@,
eskuinera jo behar da. Ondoren, ureztaketa-putzu bat inguratzen da, jadanik hurbil dagoen Genevillara jaisten den eskuinerako
bidea atzean utzita.

Gero, 800 metro egin behar dira mendebalderantz, agregakin-harrobi bat gaindituz. Handik gutxira, bidea La Torca izeneko sorburu
emaritsura ailegatzen da (5,9 Km) @ . Inguru horretan, atsedenleku-askaldegi bat dago arte artean. Askaldegia zeharkatu eta zuzen
jarraitu behar da ubide baten paretik basoaren gerizpean. Metro gutxira, eta patin handi batera ailegatu baino lehen, ezkerrera
jotzen da @ eta bidexka mehar bat hartzen da. Bidexka horri jarraituz, bidaztiak 100 metro egin behar ditu zelai batean gora eta
arte artean. Gero, bidexka bide batekin elkartzen denean @ , ezkerrera jo behar da. Laster, bidaztia iturburuaren gainera ailegatuko
da larre bihurtutako artadi baten erdian, non mahai eta parrilla gehiago dauden. Artadia zeharkatzeko, goialdean dagoen bide
belartsua hartu behar da, ezkerrerako beste bide bat atzean utzita.

Artadiaren gerizpean 300 metrotan zehar jaitsi eta gero, eskuinera igotzen den lehenbiziko bidea hartu behar da. @ Aldapa labur
bat igo ondoren, hainbat bide belartsuren gurutzera ailegatzen da@ , ezkerrera jo behar delarik. Handik gutxira, ikuspegia zabaldu
egiten da, urmaela begiztatu ahal delarik. Berritzen ari den artadi gazte bat gainditu eta gero, eskuinerako bide bat atzean utzi behar
da @ . 200 metro aurrerago, bideak pista batekin bat egiten du @ eskuinera jo behar delarik. Ondoren, bidaztiak zuzen jarraitu
behar du artadiaren gerizpean, eskuinerako bide bat atzean utzita. @ Laster, larrez osatutako ingurura ailegatzen da, inguru hori
oraingo honetan goialdetik gainditu behar delarik. Segidan, berritzen ari den intxaurrondo gazte eta zabal bat dago. Artadia eta
erkameztia hasten diren puntuan, azken bidegurutzetik 500 metrora, eskuinetik elkartzen zaio bideari “otsoen ibilbidea” delakoaren
jaitsierarako erabilitako bidea @ . Bi bide horiek Santa Kurutzera ailegatu arte gainjarriko dira (9,7 Km).

Handik 900 metrora, ezkerrerako bide bat atzean uzten da @ eta, 900 metro aurrerago, bideak ezkerretik datorren pista batekin
bat egiten du . Tarte baten ondoren, ataka birakari baten ondotik pasa behar da. Puntu horretatik iragaiten da “otsoen
ibilaldiaren” igoera . 500 metro aurrerago, ezkerrerako bide bat hartu behar da . Handik 500 metrora, futbol zelaira ailegatzen
da. Beti zuzen jaitsiz hormigoizko pista batetik Samuel Picaza plazara bueltatzen da.

